Marko Petrović, predsjednik SKI saveza BiH

KAKO DALJE ROĐAČE

Ukupnu Skijašku organizaciju u Bosni i Hercegovini limitira hronična besparica, koja je ove godine porasla u svojevrsnu finansijsku krizu u Skijaškom savezu. Zamolili smo Marka Petrovića predsjednika SKI saveza BiH da za naš sajt prokomentariše trenutnu situaciju i kaže kojim se pravcem kreće skijanje u Bosni i Hercegovini:

Poznato je da smo, jedini od zimskih sportova, vrlo uspješno i takmičarski obilježili 20-tu godišnjicu XIV ZOI. Na međunarodnim takmičenjima, koje smo tim povodom organizovali, učestvovali su brojni i kvalitetni takmičari iz inozemstva. Ski centri su posebno na  Olimpijskim planinama, su zračili takmičarskom i svećarskom atmosferom. Posjetili su nas ugledni sportski prijatelji. Rezultati toga su veći broj domaćih takmičara sa znatno popravljenim bodovnim saldima. Na Juniorskom prvenstvu Balkana u biatlonu, održanom na Dvorištima podno Jahorine, osvojene su i dvije zlatne medalje (Aleksandra Vasiljević).

Mnogi su učvrstili svoje pozicije u reprezentativnim selekcijama. Porasla je motivacija za ski sportom kod mladih, što je rezultiralo većim brojem skijaša i osnivanjem novih klubova. Skijaški centri su u zamahu svoga razvoja. Obnova i izgradnja novih objekata na Bjelašnici i Igmanu svrstalo ih je u najveće gradilište u BiH.

Skijaškom savezu je obilježavanje Jubileja XIV ZOI poslužilo i za bolje uvezivanje sa Ski centrima i turističkom privredom. Danas više niko ne osporava da su razvoj ski sporta, ski centra i turističke pripreme u uzročnoj vezi.

Najuspješniju takmičarsku godinu, kada smo obilježavali Jubile XIV ZOI, završili smo sa finansijskim manjkom od 60.000 KM. Uzrok tome je što Olimpijski komitet BiH nije doznačio sredstva, koja je Ski savezu odobrio Organizacioni komitet za obilježavanje 20-te godišnjice XIV ZOI – kaže Marko Petrović za naš sajt.

Pripreme reprezentacija za učešća na međunarodnim takmičenjima, posebno na Svjetskom prvenstvu u Torinu, zahtjevalo je obezbjeđenje i više sredstava, a Savez nije dobio ni u mjeri kao ranijih godina.

Bili smo prisiljeni, pred održavanje Svjetskog skijaškog prvenstva u Torinu, upoznati javnost putem javnih medija o mogućnosti učešća na tom prvenstvu zbog neobezbjeđenih sredstava. U zadnji čas, kada je prvenstvo već počelo, samo je reagovalo Federalno Ministarstvo za kulturu i sport, doznačivši nam 30.000 KM. Učestvovali smo sa pet takmičara, od kojih su dvoje osvojili vrlo zapažene rezultate. Reprezentativke Žana Novaković i Mojca Rataj osvjetlali su obraz BiH.

Početkom 2005.godine, sa Enisom Bećirbegovićem smo se dogovorili da iz takmičarskog pogona pređe za trenera reprezentacija.

Na funkciji Predsjednika Odbora za alpske discipline već smo imali Edina Terzić sa diplomom internacionalnog Ski trenera i licencom Tehničkog delegata FIS-e.

Od Predsjedništva Ski saveza je traženo da obezbjedi sredstva za blagovremeno otpočinjanje realizovanje Programa rada i priprema reprezentacije za učešće na Svjetskom prvenstvu i iduće godine na ZOI u Torinu. Tražili smo vremenski period u kojem bi se to moglo razrješiti jer je bilo određenih i obećanja. Vrijeme je proticalo, a novaca nismo mogli obezbjediti. Postojalo je sve teže, jer nismo mogli više isplaćivati ni ugovorenu naknadu za rad Bećirbegoviću i platu generalnom sekretaru.

U takvoj situaciji, Enis je zatražio da ga oslobodimo ugovorne obaveze, jer mu je našom "krivicom" ugrožena egzistencija, a novaca nije bilo ni za troškove priprema reprezentacije. Bilo je moralno udovoljiti traženju Enisa, ali smo to doživjeli kao veliki gubitak.

Kao što je poznato, prije ovoga ostavku je podnio Edin Terzić na svoju amatersku funkciju Predsjednika Odbora za alpske discipline. Smatrao je da nemože preuzeti odgovornost za nemogućnost realizovanja Programa rada i priprema reprezentacija.

Uz ovo, spoznaja da nećemo moći pripremiti reprezentativce i učestvovati na ZOI u Torinu u prijateljskoj Italiji, koja nam je tokom rata spasila supstancu takmičarskog skijanja (U Italiji je bio kamp Ski saveza), je proizvelo vrhunac nemoći rukovodstva Saveza.

Održavanje Skupštine (koja se inače održava krajem sezone) odgađali smo za septembar, da bi u tom vremenu obezbjedili neki izlaz i na Skupštini saopštiti ohrabrujuću vijest za takmičare i brojne stručne radnike i aktiviste. Nažalost, to se nije desilo. Skupštinu smo informisali o teškoj finansijskoj situaciji i ponudili da glasaju o povjerenju Predsjedništvu.

Skupština je izglasala povjerenje Predsjedništvu uz konstataciju da su uzroci nastale finansijske krize u onima koji upravljaju budžetskim sredstvima i koji odlučuju koga će i kada finansijski podržati.

Početkom oktobra mjeseca Međunarodni Olimpijski Komitet je preko OK BiH doznačio Ski savezu 20.000 KM na ime priprema kandidata za učešće na ZOI. Nakon ovoga dobiveno je i 20.000 KM od Federalnog Ministarstva za kulturu i sport. Sa novcima od 
MOK-a otpočele su pripreme reprezentativaca, a od Federalnog Ministarstva izmiren je dio dugova, kako nebi bili isključeni telefoni i sudski bio blokiran žiro račun. 

Iz budžeta Republike Srpske i dalje u Savezu nije dobivena ni jedna marka.

Traženje donacija je otpalo, jer je Visoki predstavnik donio odluku o opštoj zabrani davanja donacija.

U okviru dobivenih mogućnosti pripremaju se za učešće na ZOI u Torinu :

Iz alpskog skijanja

Žana Novaković,


Maja Klepić,

Mojca Rataj,

Abaza Nadir i
            Marko Šaferer


Iz biatlona: Aleksandra Vasiljević,

Iz ski trčanja : Bojan Samardžija i Vedrana Vučićević.
Dakle, finansijska kriza je ublažena, ali i dalje traje. Jer da bi pripreme i opremanje tekli bez zastoja, potrebno je obezbjediti dodatna sredstva. Očito je da narasle finansijske probleme nismo mogli rješiti sa dobivenim sredstvima, niti bi to vjerovatno mogli ni sa dobivanjem onih dužnih od OK BiH, ali problem se djelom može ublažiti, a nedobivanjem pogoršati. To se i desilo.

Radom velikog broja sportskih radnika volontera urađeno je i radi se ono što se takvim radom može, a to je ogromno.
Međutim, finansijsku krizu mogu riješiti samo odgovorne istitucije i pojedini funkcioneri, koji upravljaju budžetskim sredstvima na svim nivoima u BiH.
Nepojmljivo je da odgovorni predstavnici državnih organa nisu osjetili i prepoznali značaj učešća ski reprezentacije iz Olimpijskog Grada i Bosne i Hercegovine na Svjetskom skijaškom prvenstvu i na ZOI u Torinu u prijateljskoj Italiji.
No, mi nestavljamo sve u isti koš.
Federalnom Ministarstvu za kulturu i sport i njenom Ministru zahvaljujemo na interventnom sufinansiranju bez obzira što je to nedovoljno i sa dosta zakašnjenja.
Dugoročna je šteta što je Ski savez i BiH morao napustiti Enis Bećirbegović, trostruki učesnik na ZOI, takmičar sa najboljim sportskim rezultatom u istoriji bosanskohercegovačkog skijanja u alpskim disciplinama, sa licencom trenera i znanjem tri svjetska jezika. To je više od štete. To je naša sramota.
Drugi mladi sposoban čovjek, koji je na putu da ode, ako ne realizujemo dogovore o njegovom zadržavanju je Edin Terzić.
Treba znati da je Edin Terzić od malih nogu kao takmičar na skijama, učesnik je na ZOI u Albervilu i mnogim međunarodnim takmičenjima, internacionalni je trener (bio stipendista MOK-a), govori i piše na engleskom jeziku, prvi je Tehnički delegat FIS-e iz BiH i odličan kompjuteraš.
Ovakva dva stručna sportska radnika se stvaraju 15 do 20 godina, a zbog nerazumijevanja ili neodgovornosti pojedinaca iz vlasti, gube se u trenu.

Zbog sportske javnosti treba istaći da u Ski savezu BiH i Predsjednici: Odbora za biatlon, Odbora za ski učitelje i trenere i Odbora ski sudija, su po svojim sposobnostima na evropskom nivou. U rukovodstvima udruženih klubova su najvećim dijelom mladi i sposobni ljudi, koji razvoju ovog sporta, doprinos daju na amaterskoj osnovi.
Također, treba da se dobro čuje da se stasali skijaški podmladak nemiri sa tim da nemože dalje sportski napredovati.
Međutim, bez obzira na velike prepreke uzrokovane finasijskom krizom, rukovodstvo Saveza se nije pokolebalo i neda se zaustaviti
Programskim osnovama rada Skijaškog/Smučarskog saveza BiH za naredni period, donešenim od Skupštine 17.09.2005.godine, rad Saveza je usmjeren u nekoliko vrlo značajnih pravaca, kao što su : Pripreme za učešće na ZOI u Torinu; Pripreme za nastupajuću skijaško-takmičarsku sezonu; unapređenje rada u Savezu; Osmišljavanje novih načina finansiranja; Pripreme za održavanje Izborne Skupštine krajem aprila 2006.godine i organizovanje izrade Programa razvoja i rada za novi olimpijski ciklus 2006-2010 godine. To su još Unapređenje regionalne funkcije Ski saveza BiH i Projekcija odnosa sa Međunarodnom Skijaškom Federacijom i Biatlon Unijom.
Na temelju Programskih osnova, Izvršni odbor, Stalna radna tijela i Stručna služba, koncipirali su Program rada u kojem je konkretizirano šta, ko i do kada treba da uradi.Programirani pravci aktivnosti i izražena spremnost ogromnog broja aktivista i stručnih radnika da se to realizuje je garancija skijaškim takmičarima i rukovodstvima klubova, daćemo  i dalje uspješno ići naprijed.
Očekujemo da ovo čuju i ogovarajući predstavnici vlasti i financiski nas podrže u tome.
